Pauluné papia gédén lau
KOLOSO

Pauluné papia gédénlau Koloso nec nac tau keto
géjac goldac buna anga Koloso nawae. Malac Asia
Saupna tonar géc Epese nagamérn oc képiya. Paulu
tau kéwaka gbloac tonar) sa atom. Gédérn tar) géngon
Romnény gémén Asia ramalacséga Epese tau nar,
en) kékén kdmwaga jaséjam mété lau malac-malac,
tec késaé gebe kdm énam jaom goldac Kolosona
géjac er) nawae géwir). Paulu génd gawae gebe lau-
meétégeowaga anga Judanén jaséd lasé gobloac tau.
Lau tonar ségalur) Helennén mété jaba nagédo to
bin) anelana késép taulélom. Ac sépinkap lau gebe
awer) é0c “naclai to apOmtaui” tOné séwir). Sésau
sebe lau ter) séjala Anot6 nanéy atom ma séwé kaiy
ern) géjam éséac kési namoasin) rand atom, sékén éwiry
mété geo tonamn acgom. Go seésom tex) géwir), sésom
sékacger) gebe séso eseacneg nagolin amboac sésa
Namalacn)a nalabu ma sejop néy jao samob amboac
sénam dabur bdc to gén taninna toé toé ma géy
1)agédo taésam éwir e tomalager.

Paulu tec keto papia tonec kéwaka lau buna néy
Mété nand sager) gebe ékonir) mété geo tonar nai
toy. Bin tay er keto gédén éséac géja nar, namatu
tonec gebe Jesu Kilisi kétdbm gebe énam ramalac
peber kési tornjanOger). Lau ter) embe sékén éwir
biy jaba to sejop namété kaiy ter, oc sékac tauy
su anga Kilisiné. An6td kékén undambé to nom ya
Kilisiger), ma ékalem undambé to nom sému déndér
en naKilisiger) amboac tonanger). Lau sémbir) tauy

top tamin Kilisi acgom, go Anodt0 énam Ijamalac
kési. Nalén ter) géc atom. Kilisi kétu yjamalac samob
tapabngen) nén késiwaga kétdmgac. Paulu kéwaka
biy) nand kapdény tonar sa acgom, go géwa nalén,
tar géjac lau burna nawae gebe sésa to sejop nar, sa
tomalager) gédén éséac.

Paulu kékén Tukiki kékoc papia tonec gédéy lau
Kolosorna géja. Ex) késakin nac gépdma rjaé Onesimi
géwin er) gému gédén né yatau Pilemon géja, tay
kétu gbloac Kolosona néy nac buna ter.

Nadénany

1. Paulu géjac m papia tau 1:1-8

2. Kilisi tau to né sakin nam 1:9-2:19

3. Léy wakuc géjac Kilisiné lau njawae 2:20-4:6

4. Paulu géjac mata né papia 4:7-18

Paulu awa géjac lau Koloso
1 Kilisi Jesu né aposolo aé, Paulu, tay Anotod
kékalem aé nar), agéc lasic Timote 2 ma bir éndép
Anotoné lau to ma lasitéwai, tar) sékén géwir Kilisi
sépngby Koloso nan. Tameni An6td né moasiy to
binmald éndéy amac éwac.

Paulu géjam dange Anoto

3 Aéac ater) ma mec gédén aéacnén ApOmtau Jesu
Kilisi Tama Anot6 ma ajam dange kétu amacrna
napar). 4 Aéac and amac akén géwin Kilisi Jesu to
témtac géwir) Anotdné lau samob pawae. 5 Amac
akép géwin to témtac géwin nam késép géy, tay
akép matem géc undambé nar. AnoOtd kémasar
géy tau kétu amacya. Géy tar amac akény matem
nar), fawae tec ano su gédéy tamn binnand géoé lasé
amac. Binnand tau nawae najam. % Nawae najam

gédén amac géwac ma géjam rand to kesewec afnga
amacném kétbm gégdm e géjam nom samucgel
auc, géjac m gédén béc, tan amac and to ajala
Ano6tbné moasin tobinnyandgen nar. 7 Aéacnép
kolenywaga Epapra, tar) téntac géwir) er) nar, kédon
biy tonary gédén amac. Nac tau kétu Kilisiné
sakinwaga nanéy gejo aéac su. & En géjac miy
gédén aéac gebe Nalau Dabur kékén amac akénném
témtac géwir) gelom tau nyanod.

9Kétu tonanna gédén béc, tay aéac and biy tonary
képi amac nar, aéac ajac m to ater) ma mec kétu
amacrna geder) tonge. Aéac atery Anoto gebe amac
ajala éné biy étu ton e énam amac auc ma éné Nalau
ékép kauc métépa to kauc ékip nam sana samob
éndén amac. 10 Go atdm gebe asa ném léy e éwa
amac sa gebe Apdmtauné lau amac, ma er €élic énac
mataano 1jajam. Anam koler) njajam tokain-tokair) e
atap nand sa ma ném kauc ajala Anoténa esewec
anga amacném. 11 Naclai tar) nam késép éné najana
toyawasi nar, épuc amac téy gebe adc gépwapac
totémtac €pé suger ma €0y nanéngen. 12Ma anam
dange totémtac najamgen) éndény Tameni, tarn géjac
dabinp amac su gebe awé kairp) An6tOné launéy
géplénsém anga gamény nawépa awirn. 13 Ex géjam
aéac sa arnga naclai nakesecrja ma ketoc aéac dangoy
éné Latu, tar tétac géwirn er) nar, né gameén. 14 Nac
tau tonarn kégaboac aéac su ma késuc aéacnén sec
Okwi.

Bin képi Kilisi to né kolen

15 Nac tonar) géjam Anoto, tay) talic ery atom nar
land. En kétu gép samob, tan An6td kékén nay
nanacséga, 16 gebe Ano6td kékén gén samob, tan géc

undambé to nom nar, nja enger), géy tan maternanod
talic to gép, tan talic sapu nax, amboac golin to
apOmtaui ma naséga to naclai. Ano6td kékén gép
samob na enger) ma kétu enna. 17 Gén samob tonar
nai masiger), er) tauger gémoa gémur) ma gébir) géy
samob toy képi tager). 18 Ex kétu 0li namoOkéapac.
Ma ey 0Oli tau goloac dabuy. Ern kétu gén samob
pam. Ex) kétulau, taxy séndi sa anga jacmaténén nar,
nén nacséga, gebe er tau étu géy samob rjaramata.
19 Amboac tonay Andétd gélic yajam gebe né nand
énam Latu auc samucgen. 20 Ano6t6 kékéy en gé
wama gén samob gédén tau. En kékén Latu kékéc
né dec siy anga kakesotau, tec kékén binmald gédérn
gén samob, tar) sémoa nom to undambé nar.

21 Amac tec gémunger amoa jaéc Anot6. Ma bir,
tar taém géjam to njakoleq) sec, tar) ajam narj, gégdbm
amac atu éné yacjo. 22 Mago galoc Kilisi gémac
éndu, tec gé wama amac gédény Anotd. Ern gebe
émansar) amac atu daburn ma aké Anoéto lanoném
tolandmném sawa ma tobin masiger). 23 Tec akéyp
éwin) to apuc tadm tOn ako yajana. Gépy ten €kac
amac su arga Ijawae Ijajam, tar ano to akénp matem
amoa nar atom. Sé&jam mété rjamalac samob, tay
sémoa umbor) yalatu nar, ma aé, Paulu tauc, tec
katu nawae njajam tau njasakinwaga.

Paulu géjam sakin g6léac dabun

24 Ma galoc gadc njoc gépwapac totétac najamger
kétu amacna. Nandar) nagédo, tan kétap Kilisi sa
atom, gacgey géc nay, janac dabi 1 épi tauc 0Olic,
jajo Kilisi su étu ery Olina. Ma er 0li tau goldac
dabun. 25 Aé katu go6ldac daburn néy sakinwaga
ma Anotd kékén kdm tonec gédén aé gebe jawa

éné biy sa tomalagern) éndén amac. 26 Gédén an-
dangen biy tau tonay Kkésin tau gédén namalac
samob géc 1élomger). Mago galoc kétu awé gédéy
Ano6toné lau. 27 An6td gebe éwa sa éndén né lau
gebe bir) torawasi tolélom-tolé10m, tar) késir) tau géc
1é16mger) nar), jakétu awé gédén lau samuc. Biy
naléldomya tau tonec gebe Kilisi gémoa géwir) amac,
tec akén matem éné nawasi. 28 Amboac tonar
aéac asOm mété lasé ma aléy biy yamalac samob
to addy kauc météna gédén namalac samob, gebe
anac dabiry yamalac samob sékd Anot6 lan6ném ma
Kilisi émbir) éséac tOn, 29tec gajam koleq) to gajac siy
kétom Kilisiné yaclai, tar géjam kdm njajana angaroc
nalélém nar.

2

1 Aé gabe amac ajala kolery kap6éy, tan gajam
kétu amac to lau Laodikea ma éséac samob, tay
sélic aé landc atom nanna acgom. 2 Aé gajam koler
tonay gebe néynaléldm étu malo e téntac éwir) nand
émbir) éséac toy ma tétap kauc ékip nam sana sa
tomalager. Go séjala An6tdné bin) nalélémna. Biy
nalélomna tonar Kilisi tau. 3 Kauc météna to biy
taén géjam na tolélom-toléldm samob Kkésiy tau géc
Kilisina.

4Biy tonarn kasém gebe lau ter) sénsau sé6c amac
na bin nalési atom. 5 Olic tec gamoa jaéc amac,
mago 1oc nalau narg gainp amac tongery ma tétac
Dajam gebe galic amac amasar ném gén samob
napep to akéy géwiy) Kilisi najana.

Tasa néy léy tasap Kilisi tongen

6 Amac akdc Apdmtau Kilisi Jesu sa su, tec asa
ném léyp ambi 1 tadm tOy tamin engen. 7 Ném
njawakac €ésép er) to amboa tadm sa akd ey nad
ma akén éwir) najana ésa étdm tédony amacgac, ma
anam darnge éndéy Anotd énam amac auc.

8 Alic tabm gebe sél6 amac toy na kauc namalacrja
to bindansar) nadma e atdm lau kapoacwalbna
nec atom. Biy keso tonar nam késép Kilisi
atom, gelom-gelom anga yamalacnénger gémén,
ram késép naclai nomya. 9 Gebe Kilisi tonar) Anotd
nand tau géjam ey Oli auc samucger. 10 Nac tau
tonar) tec kétu apdmtau to yjaclai samob nén namokeé
ma gébir) amac toy e matem jali géjam amac auc.

11 Ma amac, tan er gébin amac toy nar, sésa
amac nja lemer atom. Kilisi késa amac tec akwalec
Olim nomna su. 12 Gédéy tan alip busangu nar,
sésur) amac awin Kilisi. Ma gédén tarx alin) busangu
nar), adi sa awirn Kilisi amboac tonarn. Nam gebe
amac akén géwin) Anotdné naclai, tay génu er sa
anga nacmaténén nar. 13 Ma amac tec agéli bigsu
to asa 1ép lau samucna gégdbm amac atu mété nec.
Mago Anoto génuamac matem jali késa awir Kilisi.
En késuc aéacnéy bin), tar tagéli binsunanar, samob
Okwi. 14 En gesen papia, tarn teto nag6liny sékic
aéacnén binna késép nar), su ma kejor) jagéjac képi
kakesotau. 15 Anjga kakesotau Kilisi kéku apdmtaui
to naclai tulu ma kétdc éséac gédén lau samob sélic
ma kété weé sin képi né nacjo.

16 Amboac tonar lau ter) sémétdc amac étu géy
anir to andmra me étu alic om rjagédd me ajon éso
naom me sabat atom. 17 Géy tonay nai tétu yanod,
tar) ménésana nar nadéndon, ma nanod tau Kilisi.

18 Lau nagédd sémoa, tan sésau sébu taur) nand to
séjam sakin anela. Eséac tetoc taur sa kétu katuy
kain) tery késa ma sélic géy pakatuna. Népy kauc
nomija kékiar) éséac sa nadbmager). AkO yajana gebe
lau amboac tonar séku amac tulu atom. 19 Eséac
sésap Kilisi, tar) kétu mdkéapac narj, toy atom. Kilisi
tau gélom tau Oli to kékény naduc to nawald geder) Oli
njagénléldm tény e kesewec to kétop kétdm Anotd tau
gésur naclai.

Kilisi gébin aéac toy tec tamoa maten jali

20 Anjlac amac éndu awir Kilisi, tec kégaboac amac
su anga naclai nomrna. Amboac ondoc tec asa 1éy

nomya to asd nagolin tonec nalabu gebe 21 “Okoc

géy tonec atom. Onsaé gén toné atom. Omoasac gén
tonec atom.” 22 Nag0lin) tonar rjamalac sémasar) to
tédon ma kékanly gén énéc tengen atomna. Embe
tanam kom gén tau su, oc émbacné. 23 Eséac séjam
sakin anela to sébu taurn ma sékdnin tauy Olin.
Nagdliy) tonar) kétdm gebe énac lau matenand auc
e sénam kauc sebe biy tokauc. Mago gén samob

tonay nai kétOm gebe ékoOnin téntac rakalac tony
atom.

3

1 Ano6td génu amac sa awir Kilisi. Amboac tonary
ansom nano tau, tar géc Oypa, géc gameérn, tax Kilisi
géngdy Anodtdné anodpa nanger. % Taém €nam géy
Opa, taém énam géy nomrna atom, 3gebe amac amac
éndugac, ma ném angby matem jali nam jagéwir
Kilisi ma késin tau géc AnoOtOnager). 4 Aéac dangon
mater) jali nam Kilisi. Endén noc Kilisi eoc tau

laséna, oc éngdm amac aoc tadm lasé awiy ey
tornawasi amboac tonarnger.

Léy langwa to wakuc

> Amboac tonar ansery nom rjagéylélom, tarn géc
ném nalélom narn su. Géplélom tau tonec gebe
Gépy mockaino to mockainna, gény mopna, témtac
njakalac, matem katuboa ma témtac namir, tar kétu
sakiny an6toi jabana nay. 6 Kétu gén tonanna
Anotbné tétac nandar) oc étap tanenpécwaga sa.
7 Géy tonay nai gémurnger amac asa kétu ném léy
e kékdm amac auc.

8 Mago galoc awi gén samob tonec sin gebe
Témtac nandar), témtac kéboli auc, témtac sec, ma
biy aldb-aléb to bin) mopna ésa awemsur) atom.
9 Ansau bindansan éndén tadbm atom, gebe amac
akwalec namalac langwa, ném nalélom laggwa tau
to nagénléldom samob su, 10 ma as6 namalac wakuc
sa sugac. Namalac wakuc tau An6td kékén er). Ma
Anot6 géjam kdm képi er) napar) gebe étu wakuc e
étdm ex) tau ma &jala ery yandger). 11 Tatu wakuc am-
boac tonap, tec tajam kauc Helen to Juda ma lau-
Sésa-8s€acwaga to lau samuc, ma lau lan6n matac
to lau gamén bom ma génodma to lau, tar) sémoa néy
Iétéger) nay. Kilisi kétu jamalac samob néy nam ma
gébin aéac samob toy tapi tager.

12 An6to tétac géwin to kéjalin amac sa, tec atu
éné lau. Amboac tonary ékwa tadm auc na taém
walo lau, témtac wapi, ambu tadm, rjaléldom malo
ma é0n nanéngen. 13 Asip tabm sa, ma lau teq
nény biny embe énéc, narn sésuc Okwi éndéy taur.
Asuc ném bir) 6kwi éndén tadm étdOm ApOmtau késuc
amacném bin Okwi. 14 Ma témtac géwin nand

énsOb gén tonar sa ma émbir) samob ton e napep
sawa. 15 Ma Kilisiné binmald énam golir) amacném
naléldom. Anotd kékalem amac gebe émbiry amac
tOy na binmald tonar) e atu Kilisiné 0li tager). Ma
anam dange er papar. 16 Kilisiné birj) énam ném
nalélébm auc samucger. Andoény tabm to aléy biy
tabm tokauc ma tométéger). Anam pesalem to wé
dabuy ma wé yajam-fjajam. Apuc wé sa to anam
dange Ano6td anga ném nalélom. 17 Géy samob, tay
asOm to angdm nar, angdbm anam Apdmtau Jesu
lan6, anam dange éndéy Tama Anotd étu enna.

Lén wakuc étu g61oacnéy golin

18 Amac lauo, as6 amacném rjaci nalabu gebe 1€y
tonarn Apomtau gélic kétom.

19 Amac nacwaga, témtac éwir) ném lauoger, ma
atu kasec éséac atom.

20 Amac napalé, tanem wamu éndén tenemi to
tamemi étu gén samobrna, gebe gép tonan nai
ApOmtau gélic géjac mataand rajam.

21 Tamerniac, aléns6y ném njapalé e sénac kapoac
taur atom.

22 Amac sakinwaga, tagem wamu amacném
Nataui nomna étu gén samobya. Anac namalac
matenand auc na tagem wamu €tu sélic amac
Iajamna nec atom, anam sakin toném rnalélom
makenger) étu atéc ApOmtauna. 23 Gép samob,
tar) angbm nar), angdm toném nalélom samucger
ma angdm étdm ajam sakin gédén namalac atom,
angbm étdm ajam sakirn) gédén ApOmtau, 24 Amac
ajalagac gebe oc atap ném génlénsém sa étu nagéjod
anga ApOmtauné. Taém énam gebe ajam sakiy
gédén ApOmtau Kilisi. 25 Nac tar) gégbm geo nay,

oc étap né geo nagéjo sa. Anoto képuc lau tey) nam
atom, gélic samob kétdm tauger.

4
1 Amac nataui, amoasir) ném sakinywaga rjapep ma
éndéngern. Taém énam gebe amacném Natau géngody
undambé amboac tonangen.

Paulu géléy bin lau

2 Ateny) mec ansin suger ma anam jali to-
dangegen. 3 Ma ater) mec étu aéacna éwin) gebe
Anoto6 éléc katam su éndén aéac gebe asom Kilis-
iné biI] nalélomna lase, gebe kétu biy tonanna aé
gangdy kapoacwald. 4 Ater) gebe jawa bin tau sa

énéc awéger) étOm kom, tay) Anoto kékén gédén aé
nar.

> Asa némlépy tokauc météna éndéy lau, tan sékéy
géwin atom nary. Ajairn tém énara rjadmager) atom.
6 Amacném bingaldm samob émoasin lau to ékéli
éséac. Ma ajalalépajolausamob néybinnaeyapep.

Paulu awa géjac né lau

7 Lasipi najam Tukiki, tar géjam sakin) Apdmtau
nanéngen to géjam koOm géwin aé nar, wacénac
min noc bin samob éndén amac. & Aé jasakiy
pac tau éndén amac éwac gebe énac min aéacma
biy) samob éndén amac, ma énam maldé amacném
nalélom. 9 Lasini nanéy to najam Onesimi, tar anga
amacném nar, oc éwin er). Esagéc sénac mir bin
samob, tar géc tonec narx), éndén amac.

10 Aristarka tan géngdn kapoacwald géwiny aé
nar, awa géjac amac, ma Barnaba gwadé Marka
awa géjac amac amboac tonar. Nac tau embe &6
lasé amac, go akdc ey sa étdm njagdliy, tay kasakir

gédén amac géwac nar. 11 Ma Jesu, tan sésam e
gebe Justu narf, awa géjac amac amboac tonar).
Lau tecenecger anga Judawaganén tec séjam kdm
Ano6tdoné gaménna séwir) aé, éséac séjac aé tétac toy
nanOger).

12Epapra awa géjac amac amboac tonanger. Ey
anga amacném ma kétu Kilisi Jesu né sakinwaga.
En keter) mec géjac nawaeger) kétu amacra, gebe
Anot0 énac dabin amac akod njajanja amboac racgen,
ma €kén né bin énam amac auc samucger. 13 Aé
tauc galic tec jasom gebe er) géjam kom gim tau su
kétu amac tolau Laodikea ma Hirapolina. 14 Dokta
najam Luka agéc Dema awer) géjac amac.

15 Amac awem énac lasitéwai Laodikeana ma
Numba to gobléac dabuy, tan séngby awé tau né
andu nar. 16 Amac embe asam papia tonec su, go
akép éndén goloac dabur Laodikeana nasésam am-
boac tonanger). Ma fjoc papia, tar) gédéy Laodikea
nar, amac asam awin. 17 Ma asdm éndéy Arkipi
gebe “Taém énam sakiy, tar) kokbc anga ApOmtauné
nar), ma Onac dabir e napep.”

18 Aé, Paulu, tauc; lemoc kato bin aoc géjoac
amacna tonec. Taém énam aépoc kapoacwalo.
Anotbné moasir éndén amac.

